RIZAB BIOSFERA BUKIT BENDERA

Bukit Bendera telah diiktiraf sebagai Rizab Biosfera ketiga Malaysia di
bawah Program Manusia dan Biosfera (MAB) UNESCO pada 15
September 2021. Keunikannya terserlah melalui kepelbagaian landskap
dan ekosistem yang merangkumi hutan bukit hingga ke kawasan pesisir
pantai dan marin.

Meliputi kawasan seluas 12,481 hektar, Rizab Biosfera Bukit Bendera
(PHBR) terdiri daripada tiga zon, iaitu Kawasan Teras, Zon Penampan dan
Kawasan Peralihan. Ketiga-tiga zon ini bersama-sama menyokong usaha
pemuliharaan alam semula jadi di samping membolehkan aktiviti manusia
yang mampan dijalankan. Kawasan Teras memberikan perlindungan ketat
kepada ekosistem dan biodiversiti yang penting, manakala Zon Penampan
menyokong aktiviti seperti penyelidikan, pemantauan dan pendidikan.
Kawasan Peralihan pula menempatkan komuniti serta aktiviti sosioekonomi
yang mampan. Bukit Bendera, termasuk kawasan tumpuan pelancongan
utama dan kawasan puncaknya, terletak dalam Kawasan Peralihan.

Pengalaman Pelbagai Sensasi di
Puncak Tertinggi Pulau Pinang

Selamat datang ke Bukit Bendera, puncak tertinggi di Pulau Pinang yang
menawarkan pelbagai aktiviti dan tempat tarikan pelancongan
sepanjang tahun. Ditubuhkan sebagai pos pemerhatian ketenteraan
oleh Kapten Francis Light pada penghujung tahun 1700-an, Bukit
Bendera merupakan antara bukit kolonial tertua di Asia Tenggara.

1700 -an Pada peringkat awal, perjalanan ke Bukit Bendera dilakukan
dengan menggunakan kuda padi dari Sumatera atau tandu
yang dipasang pada sepasang galah buluh, yang dikenali
sebagai doolie, dan diusung oleh 4 hingga 8 orang pengusung.

1800-an BukitBenderakaya dengan banglo warisan yang menampilkan
gabungan seni bina kolonial British dan moden Asia, yang
dibina sejak zaman awal penempatan British dan pada tahun
1800-an di Pulau Pinang. Salah satu bangunan tertua, Banglo
Convalescent, telah dibina pada tahun 1803. Sejak itu, banyak
banglo mewah lain turut dibina, antaranya Banglo Richmond
dan Banglo Fernhill, yang masih kekal hingga kini. Dibina lebih
satu abad yang lalu, funikular Bukit Bendera kini menjadi salah
satu ikon bersejarah Pulau Pinang; di mana idea pembinaan
kereta api pertama dicetuskan oleh tiga penduduk British
pada tahun 1897, tetapi rancangan mereka untuk
menggunakan enjin wap telah gagal.

1900-an Landasan funikular kedua dirancang pada tahun 1909, dan
kerja pembinaan bermula pada tahun 1913 dengan bajet
sebanyak 1.5 juta Dolar Selat. Pada 1 Januari 1924, landasan
funikular sepanjang 2,007 meter dirasmikan oleh Gabenor
Negeri-Negeri Selat pada masa itu, Sir L.N. Guillemard.
Kerja-kerja naik taraf terakhir dijalankan pada tahun 1977,
manakala kerja-kerja baik pulih keseluruhan dilaksanakan
pada tahun 2010.

2011 Sistem funikular generasi ketiga yang digunakan pada masa ini
mula beroperasi pada tahun 2011 dan menempuh landasan
sepanjang 1,996 meter dalam masa kira-kira 5 minit,
menjadikannya antara sistem funikular yang terpantas,
tercuram dan terpanjang di rantau ini.

RANCANG PERJALANAN ANDA

Kaunter Tiket Imbas di Sini untuk
Harian : 6.15 pagi - 9.45 malam Maklumat Lanjut

Jadual Funikular

Harian : 6.30 pagi- 11.00 malam
(Funikular berlepas setiap 30 minit)

Tempoh Perjalanan : 5 minit - 15 minit
(Tanpa Henti) (Berhenti di Substesen*)

*Funikular berhenti di substesen setiap 30 minit kecuali semasa musim puncak.

¢ Perjalanan terakhir dari stesen bawah ke stesen atas adalah pada pukul 10.00 malam.
* Perjalanan terakhir dari stesen atas ke stesen bawah adalah pada pukul 11.00 malam.

Harga Tiket Funikular
Sila layari www.penanghill.gov.my untuk harga tiket funikular terkini.

Cara ke Destinasi

* Teksi / Kereta (Waze / Google Maps: £ Stesen Bawah Bukit Bendera)
* Bas Rapid - 204 (Dari Jeti / KOMTAR ke Bukit Bendera)

Tempat Letak Kereta
Bertingkat

Kongsikan kenangan indah lawatan anda dan hashtag
#mypenanghill di media sosial!

Untuk maklumat lanjut, sila hubungi kami di:

PERBADANAN BUKIT BENDERA PULAU PINANG

Jalan Stesen Bukit Bendera, 11500 Air Itam, Pulau Pinang.

Tel: 04-828 8880 Faks: 04-828 8868

E-mel: inquiries@penanghill.gov.my

(Waktu Pejabat Sahaja: Isnin - Jumaat, 8.30 pagi - 4.30 petang)

Bangun awal dan naiki funikular pertama ke puncak bukit untuk
menikmati pemandangan subuh yang sungguh luar biasa. Pada
hari yang cerah, anda akan dapat menghayati keindahan matahari
terbit yang megah, manakala pada hari yang lebih dingin, rasailah
kabus putih bak gula-gula kapas yang menyelimuti puncak bukit.

Bukit Bendera merangkumi 6 puncak bukit, dengan puncak tertinggi
berketinggian 833 meter (2,723 kaki) dari aras laut, yang menawarkan
pemandangan terindah di seluruh Pulau Pinang. Nikmatilah
pemandangan 180° George Town yang menakjubkan dari SkyWalk

dan SkyDeck sambil menghayati suasana nyaman yang dibelai bayu.

Menjelang senja, ketika matahari terbenam di garis ufuk dan cahaya
langit perlahan-lahan beralih ke suasana malam, bandar George
Town di kaki bukit semakin berkelipan. Bukit Bendera sentiasa
menawarkan pengalaman baharu yang bermakna dan penuh
kenangan. Jika anda ingin bersantai di puncak bukit selepas petang,
funikular terakhir ke kaki bukit berlepas pada pukul 11 malam.

Selain menikmati pemandangan yang
menakjubkan, hayatilah kehijauan alam
sambil bersiar-siar menyusuri denai.
Kepelbagaian flora dan fauna yang terdapat
di segenap kawasan bukit menjadikannya
tempat yang sesuai untuk meneroka
spesies tumbuhan yang luar biasa dan unik,
seperti Maingaya (Maingaya malayana),
Periuk Kera (Nepenthes albomarginata),
dan Anggerik Selipar (Paphiopedilum
barbatum).

Terokai kehijauan landskap berbukit-bukau
sambil menikmati keindahan alam semula
jadi di sepanjang laluan denai. Sama ada
merentasi laluan pejalan kaki yang mudah,
ataupun menerusi jalan-jalan kecil yang
mencabar, banyak lagi pusaka alam
kehijauan yang menanti anda di Bukit
Bendera!

Anggerik Selipar
(Paphiopedilum

= j barbatum)

Maingaya
(Maingaya
malayana)
Periuk Kera
(Nepenthes

albomarginata)

Edgecliff Gallery@Penang Hill

Lepaskan diri daripada hiruk-pikuk bandar dan nikmati
suasana dingin. Keheningan di puncak bukit membantu
meredakan tekanan harian dan memberikan ketenangan jiwa
sambil anda menghirup udara segar dalam suasana yang
nyaman.

Selain itu, bangunan dan banglo warisan kolonial pra-perang
yang terletak di antara pepohon menghijau mencipta
pemandangan yang mempesonakan. Rasai keindahan
kawasan luar bandar ala Eropah sedangkan anda berada
dalam dakapan hutan hujan tropika.

Jikalau anda bertuah, anda mungkin berpeluang menemui
beberapa spesies haiwan yang menarik, seperti Lotong
Cengkong (Trachypithecus obscurus), Tupai Kerawak Hitam
(Ratufa bicolor) dan Cecawi Anting-anting Besar (Dicrurus
paradiseus) di hutan hujan tropika Bukit Bendera. Mereka boleh
ditemui sekali-sekala ketika pertengahan hari dan juga lewat
petang.

Tupai Kerawak Hitam (Ratufa bicolor)
merupakan salah satu spesies tupai yang
terbesar di dunia.

Temui Lotong Cengkong
(Trachypithecus obscurus) yang comel
dengan bulatan bulu putih di sekeliling
kelopak matanya yang seakan-akan
cermin mata.




Selamat Datang ke Bukit Bendera - sebuah Tapak Rizab Biosfera UNESCO

Bukit Peranginan Pilihan di Malaysia

Gabungan Alam Semula Jadi, Sejarah dan Warisan yang Sempurna

Nikmati keajaiban alam semula jadi di tengah-tengah salah satu hutan hujan tertua
di rantau ini! Berjalan di sepanjang laluan pejalan kaki unik ini yang membolehkan
anda melihat struktur warisan yang dibina pada era penjajahan British yang pasti
akan membawa anda ke masa lalu. Tarikan lain termasuk taman terbuka, pusat
ekopelancongan, restoran al fresco ala Inggeris, medan selera dan lain-lain.

Hutan Simpan

Tiger Hill
5.5 km
90 minit

Bayan Lepas

*Peta tidak berskala

Western Hill
7.5km
120 minit

Bypath |

KOC FUNIKULAR LALUAN EL RESTORAN DAVID
GENERASI © 1 Minit BROWN'’S ®
PERTAMA Nikmatilah pemandangan © 3 Minit

© 5Minit indah sambil berjalan di Restoran tertinggi di Pulau

Kembali ke masa lalu dan
hayati keistimewaan koc
funikular bersejarah ini yang
telah beroperasi sejak dari

1923 hingga 1977. Bend

era.

sepanjang laluan pejalan
kaki berbumbung dari
Stesen Bukit Bendera
menuju ke Astaka Bukit

Pinang ini menjanjikan
pengalaman menjamu selera
yang tidak dapat dilupakan,
dengan hidangan menyelerakan
serta pemandangan yang
menakjubkan.

SKYDECK (TIMUR)
© 2 Minit
SKYDECK (BARAT)
© 15 Minit

Lokasi yang indah ini sesuai
untuk menikmati panorama
bandar Pulau Pinang yang
cantik.

HENNA ART & SPA
© 3 Minit
Sukar untuk menolak reka
bentuk Mehndi halus di

tangan yang dilukis oleh
artis henna di Bukit Bendera.

Toy Museum
© 65 Minit
Bayaran Masuk Dikenakan

Sesuai untuk kanak-kanak dan
mereka yang masih berjiwa
muda, tarikan ini menampilkan
pelbagai koleksi mainan bersaiz
sebenar, lengkap dengan pelbagai
sudut menarik untuk bergambar.

(Laluan Warisan 1890)

NATUREWALKS@
PENANG HILL
© 5 Minit

Sesuai untuk para pendaki
dan pencinta alam yang
ingin meneroka alam
semula jadi serta
mendalami sejarah dan
warisan Bukit Bendera
bersama pemandu
pelancong eko-warisan.

THE HABITAT
PENANG HILL

© 10 Minit
Bayaran Masuk Dikenakan

Pusat ekopelancongan
ini menawarkan
pengalaman hutan hujan
yang unik, terutamanya
kepada pencinta

alam semula jadi.

Kereta Kabel
Bukit Bendera

AKAN DATANG

Taman Botani
Pulau Pinang

Mendaki sepanjang Laluan Jip sejauh 5 km
dari Taman Botani Pulau Pinang ke Bukit

George Town

Bendera.

(Tempoh: 150 minit)
**Untuk Kenderaan yang Dibenarkan Sahaja

Saya Tupai, maskot Bukit Bendera.
Sudahkah anda bersedia untuk meneroka
Bukit Bendera bersama saya?

MERIAM

32-PAUN

© 12 Minit
Dengan berat mencecah
2,500 kg, meriam kuat ini
mampu melepaskan peluru

meriam seberat 32 paun pada

kelajuan 1,600 kaki sesaat.

PINTU GERBANG

BEL RETIRO

© 15 Minit
Struktur bersejarah yang
dibina untuk gabenor
Pulau Pinang ini
mempunyai rekaan klasik
dan pernah dikunjungi
oleh kerabat diraja dan
tokoh-tokoh terkemuka.

HILLSIDE
RETREAT
© 30 Minit

Banglo warisan ini
menyediakan penginapan
selesa dalam suasana alam
semula jadiyang tenang,
sesuai untuk tetamu yangingin
berehat sambil menikmati
pesona Bukit Bendera.

ASTAKA BUKIT
BENDERA
(SEMENTARA)
© 5 Minit

Daripada hidangan tempatan
dan minuman menyegarkan
hinggalah kepada pencuci
mulut, medan selera ini
menawarkan sesuatu untuk
semua. Berehat seketika
daripada meneroka Bukit
Bendera dan menjamu selera
disini.

SKYWALK
© 2 Minit

Dek mengelilingi puncak
yang menawarkan
pemandangan 360°
bandar George Town,
Seberang Perai serta
kedua-dua jambatan
ikonik Pulau Mutiara.

EDGECLIFF GALLERY

@PENANG HILL

© 5 Minit ®

Bayaran Masuk Dikenakan

Sebuah banglo warisan
berkonsepkan Art Deco
yang telah dipulihara
dengan indah dan diubah
suai menjadi galeri,
membolehkan pengunjung
menghayati pameran
bersejarah dalam suasana
kehijauan yang subur.

e PENANG HILL
FRAME

© 3 Minit
Abadikan detik indah
bersama insan tersayang di
Penang Hill Frame yang
memaparkan keindahan
Bukit Bendera, sebuah
Rizab Biosfera UNESCO, di
aras bawah SkyDeck
(Timur).

KACANG PUTIH

BUKIT BENDERA

© 5 Minit
Gerai ini menyajikan
pelbagai snek India yang
rangup seperti murukku
dan pani puri, diperisa
dengan campuran rempah
rahsia keluarga yang
diwarisi selama tiga
generasi.

HOTEL BELLEVUE
BUKIT BENDERA
© 8 Minit
Bangunan bersejarah
ini terkenal dengan
pemandangan panoramik
George Town yang menawan.
la turut menempatkan taman
palma dan haliayang
menghimpunkan koleksi
tumbuhan yang kaya daripada
kesemua lapan famili dalam
order Zingiberales.

KUIL SRI ARULOLI

THIRUMURUGAN ...,

© 12 Minit B
Lebih dikenali sebagai Kuil
Hindu Bukit Bendera dan
antara yang tertua di Pulau
Pinang, ia dibina pada
tahun 1800-an dan
didedikasikan kepada
dewa Hindu, Dewa
Murugan.

MASJID BUKIT
BENDERA
© 15 Minit

Masjid Bukit Bendera
menyediakan ruang yang
tenang untuk beribadat,
dengan menara dan
kubahnya yang anggun
menyerlahkan ciri seni bina
Islam di tengah-tengah
bangunan Bukit Bendera
yang kebanyakannya
berunsurkan kolonial.

PETI SURAT

VICTORIAN

© 20 Minit
Salah satu peti surat
tertua di Pulau Pinang.
Lambang “VR”
menunjukkan bahawa
ia dipasang semasa
tempoh pemerintahan
Ratu Victoria (1837-1901).

NEPENTHES
GARDEN

© 30 Minit
Bayaran Masuk Dikenakan

Taman terbuka yang
menampilkan pelbagai
jenis periuk kera yang
berasal dari Malaysia dan
negara jiran, Indonesia,
menonjolkan kepelbagaian
luar biasa tumbuhan
karnivor ini.

PETUNJUK:

Kaunter Informasi

Bypath A - Laluan Buluh
(1.5 km, anggaran 45 min)

Bypath B - Laluan Bunga Sepit Udang
(2.0 km, anggaran 60 min)

Bypath C - Laluan Palma
(2.5 km, anggaran 75 min)

Bypath D - Laluan Paku Pakis
(3.1 km, anggaran 100 min)

Laluan Mendaki (Bypath E - J)
Laluan Warisan

Laluan EL

Laluan Pejalan Kaki

Pentas Angsana Bukit Bendera
Bulatan

Dataran

Lotong Cengkong

Tupai Kerawak Hitam

Lokasi Pemandangan Matahari
Terbit

Lokasi Pemandangan Matahari
Terbenam

Kaunter Perkhidmatan Buggy

Anggaran Tempoh Masa dari
Stesen Bukit Bendera

Defibrilator Luaran Automatik
Klinik (Sementara)

Pelawan

Balai Polis

Tandas

Tapak Perkhemahan
Substesen

Hotel

Restoran

Kawasan Rehat

Taman Permainan

PENAFIAN:

Bukit Bendera merupakan kawasan semula jadi
yang mempunyai hidupan liar yang bergerak
bebas. Pengunjung dinasihatkan supaya
mematuhi semua garis panduan keselamatan,
papan tanda amaran dan nasihat yang diberikan
pada setiap masa. Dengan mengunjungi Bukit
Bendera, anda mengakui dan menerima segala
risiko yang berkaitan dengan lawatan anda,
termasuk risiko berkaitan hidupan liar dan
pertemuan dengan haiwan, keadaan cuaca serta
permukaan dan laluan yang tidak rata.



